
150 načina kako biti dobar prema majci
 ]Bosanski – Bosnian – بوسني [
Sulejman   Es-Sukajr
Prijevod: Marko Vučković
Revizija i obrada: Irfan Klica
2014 - 1436


﴿ مائة وخمسون طريقة ليصل برك بأمك ﴾
« باللغة البوسنية »
سليمان بن صقير الصقير
ترجمة: ماركو وتسكوفيتس  
مراجعة: عرفان كليتسا
2014 - 1436


Uvod

Duboko sam razmišljao o onima koji su od Uzvišenog Allaha upućeni da budu poslušni svojim majkama, i postalo mi je jasno da do takvog stanja, zapravo, nije teško doći, te da napori koje su uložili u postizanje zadovoljstva njihovih majki nisu bili nemogući. Duboko sam razmišljao i o saznanju kako jednostavno i lahko postizanje njihove sreće daje zadovoljstvo duši. Primijetio sam da su posjedovali tri karakteristike, inteligenciju, nasmijano lice i iskrenost, koje su neprekidno igrale ulogu potpore u postizanju njihovih djela a čime se za rezultat imao postignut uspjeh.

Braćo i sestre,

U ovoj knjižici ću vam predstaviti moje misli i opažanja onih oko mene koji su poslušni svojim majkama kako bih motivisao ljude da slijede ovaj put. Predstavljam vam 150 načina poslušnosti; ako ih prepoznate kao pogodne za primjenu, onda ne oklijevajte u ovome. Ako ne, onda se makar sjetite brata u svojim dovama.
U ime Allaha, Svemilosnog, Milostivog
150 načina kako biti dobar prema majci
1.  Izaberite prikladni poklon za svaku priliku i predstavite ga na radostan način kako bi je primorali da ga prihvati.

2.   Otvorite joj bankovni račun na koji će sva njena djeca moći da uplate novac i podijele trošak za pokrivanje njenih potreba.

3.   Razumite različite životne faze kroz koje vaša majka prolazi, i ponašajte se prema njoj u skladu sa tim.

4.    Pažljivo birajte prikladne riječi kada razgovarate sa njom kako bi izbjegli da je povrijedite; i ne izgovarajte čak ni jednu riječ ili izraz nepoštovanja.

5.   Pobrinite se da ona bude posljednja osoba koja će vas ispratiti ako ste odlučili da otputujete, pokažite ljubav i naklonost prema njoj; a ako je u nekoj drugoj zemlji, makar je nazovite.

6.    Također, pobrinite se da ona bude prva koja će vas dočekati kada se vratite sa puta i uzmite u obzir da je unaprijed obavijestite o vašem dolasku kako je ne bi iznenadili.

7.   Zovite je svakog dana kada ste u inostranstvu, pa makar i na par sekundi, pošto joj to predstavlja izvor sreće. Olakšajte joj, umanjite i olakšajte njene brige i udaljite je od tuge.

8.   Potrudite se da je posjećujete svakodnevno ako živi u istom gradu, i ne dozvolite da vas razonoda svakodnevnice odvrati od toga da je posjetite.

9.    Ako ne živi u istoj zemlji, onda je morate svakodnevno kontaktirati, bez obzira na bilo šta.

10.  Najbolji način da se približite njenom srcu je da postanete što draži onome koga ona voli; na primjer, pošto su joj njena djeca najdraža, budite fini i korisni njima.

11.    Poljubite joj glavu ili ruku kada je sretnete jer je to divan način da je usrećite, a to je i divan način da joj pokažete zahvalnost.

12.    Učite svoju djecu o važnosti visokog statusa kojeg majka ima, riječima i djelima; budite im dobar primjer kada se obraćate njoj kako bi oni pratili vaše korake.

13.   Potrudite se da ispunite njene zahtjeve i njene potrebe u potrebno vrijeme - ovo će vas približiti njoj i spriječiti je da se naljuti.

14.   Ispunjenja obećanja njoj su obavezna, inače, ne obećavajte joj.

15.    Pripišite sav svoj uspeh u životu Allahu, Svemoćnom, a onda njoj, jer će je to uveseliti i učiniti ponosnom na vas.

16.    Ne raspravljajte se s njom, čak i ako ste u pravu; pokušajte da koristite najblaži način da izrazite svoju poruku ili vaše mišljenje ako za to postoji iskreno interesovanje; ali ako govorite samo toliko da dokažete da ste u pravu, odustanite.

17.    Ne podcjenjujte njeno mišljenje ispred vaše braće, sestara ili ljudi, bilo da je prisutna ili odsutna jer je ogovaranje pominjanje onog što ona ne bi voljela i to bi bio čin nepoštovanja prema njoj.

18.    Ne iskazujte nepoštovanje prema njoj a nemojte ni da je podcjenjujete na bilo koji način zbog njene neupućenosti u određenim aspektima života. Pravilnije je, ako pokušate da to pozitivno ispravite izbjegavajući da je povrijedite.

19.    Izbjegavajte glasan smijeh i podizanje glasa kada ste s njom. Izbjegavajte da  izgledate ljuti ili nesrećni ispred nje ili da spominjete ono što ona ne voli.

20.   Potrudite se da ona prva sazna za dobre vijesti iz vašeg života i otkrijte joj vaše tajne jer je to dobro sredstvo da pridobijete njeno srce i da joj se veoma približite.

21.    Vodite računa o njenom zdravlju; ako je stara, obezbijedite joj potrebnu zdravstvenu opremu poput aparata za mjerenje pritiska ili pribora za dijabetičare.

22.   Zakažite joj mjesečnu kontrolu kako bi provjerili njeno zdravstveno stanje.

23.    Kako svako životno doba iziskuje posebne potrebe, pokušajte da joj obezbijedite sve ono za čime ima potrebu.

24.    Podijelite njenu bol sa njom tokom njene bolesti, a pošto se oporavi, pokažite da ste srećni i stavite ruku na njeno mjesto bola i učite kur'anske ajete.
25.    U slučaju da se razboli, dajte joj nadu da će da se oporavi; i budite oprezni da ne govorite o mogućoj lošoj budućnosti njene bolesti ili sličnom stanju, ili bilo kakvim relevantnim lošim vijestima koje joj mogu pogoršati stanje.

26.    U slučaju da se razboli, dovedite joj doktora ili je odvedite doktoru ako je u stanju da hoda, i objasnite doktoru značaj davanja nade u vezi sa njenim slučajem.

27.    Podržite je u održavanju veza sa srodstvom i posjetom njenih prijatelja kako bi je ishod toga učinio srećnom. Održavanje veza sa srodstvom doprinosi uzdizanju sopstvenog ranga u očima Allaha dž.š. I ne zaboravite da njenim prijateljima i rodbini kupite neki poklon.

28.    Obezbijedite joj posebnu kutiju gdje ćete staviti neke stvari za djecu, poput čokolade, igračaka i drugih poklona kako bi mogla da pokloni nešto svojoj unučadi kad je posjete.

29.    Kada krene na malo duži put, pokušajte da je povremeno zovete i provjerite kako je dok ne stigne do odredišta.

30.    Ne pominjite joj bolne ili neprijatne incidente koji mogu da budu izvor njene tuge.

31.    Ne pokrećite bilo kakave bračne rasprave ispred nje pošto bi je to razočaralo; tako da se dio ljubaznosti prema njoj ogleda u tome da ostane nesvjesna ovih neprijatnosti.

32.    Ne veličajte svoju ženu/muža previše ispred majke, a nemojte ni da joj pričate o vašem životu sa vašom ženom/ mužem, i o tome šta dajete vašoj ženi/ mužu na poklon; pokušajte da napravite izbalansiran odnos između njih.

33.    Ne otkrivajte detaljne informacije vašoj ženi/mužu u vezi sa vašim odnosom sa majkom. Uzdignite status vaše majke i ne omalovažavajte je. Ojačajte vezu vaše žene/muža i vaše majke.

34.    Izbjegavajte suđenje u raspravi između vaših roditelja. Ne treba to da radite; budite neutralni spolja, i radite na savjetovanju i upućivanju u tajnosti.

35.    Ne kritikujte njen izgled, njene izbore, njeno raspoloženje, stil ili način na koji se ophodi prema ljudima; ali ako postanete zabrinuti da će ljudi loše reagovati, onda je blago posavjetujte.

36.    Održavajte jake veze sa svojom rodbinom.    I, ako postoje neslaganja, ona ne bi trebala da se čuju i primijete u njenom vidokrugu pošto bi to prouzrokovalo njenu tugu i patnju.
37.    Kakve god bile okolnosti bračnog stanja vaših roditelja, ne podržavajte svog oca u zamisli da oženi drugu ženu; Međutim, ako smatrate neophodnim da ga podržite u tome, onda držite takvu podršku u tajnosti.

38.    Učite je mudro o vjeri, divnim načinom pripovijedanja, bilo davajući joj snimak, disk ili je povezivati sa religioznim društvom, posjećujući vjerske seminare i korisne vjerske dersove.

39.   Trebate da joj pomognete u tome da posjećuje institucije koje spominju Allaha, obezbjeđujući joj prijevoz do takvih mjesta i obezbjeđujući joj raspored vezan za susrete sa prijateljicama.
40.    Najbolje vrijeme za poslušnost roditeljima je tokom ibadeta. Na primjer, budite joj potpuno podčinjeni na hadždžu, budite dobri prema njoj, služite joj u velikoj mjeri i uživajte u tome.

41.    Izvinite joj se u ime vaših bližnjih kad god učine nešto što je uznemiri, i veličajte je zbog načina na koji ih okuplja. Svaki put kada se nešto poput ovog desi, pokušajte da objasnite da su to samo posljedice šaputanja šejtana.
42.    Ne uveličavajte greške i neispravnosti počinjene protiv nje od strane rodbine, prijatelja, ili djece, i umanjite efekat ovih grešaka pošto će to umanjiti njen bol i održati status voljene rodbine i prijatelja.

43.    Ne pominjite joj tužne vijesti ili vijesti o strašnim katastrofama prije nego što je pripremite za loše vijesti i umanjite šanse za velikim stresom. Također, podsjetite je na nagradu u slučaju strpljenja.
44.    Prirodno, žene, bez obzira na starosno doba, vole emocionalne i sentimentalne riječi, tako da ne oklijevajte u izgovaranju najljepšeg u vezi s tim.
45.   Ne činite da se osjeća da je ostarjela ili da je nesposobna da obavi svoje domaćinske dužnosti, već je inspirišite tako što ćete da govorite riječi koje će uvećati njeno samopouzdanje.

46.    Ne uskraćujte joj stvari koje žene vole, poput parfema, kozmetike, večernih haljina, iako je stara, i pomozite joj da se podmladi.

47.    Ako vaš otac ima više od jedne žene i one imaju nesporazum sa vašom majkom, ne veličajte njihovu odluku i ne podržavajte njihovo mišljenje na račun njenog; izbjegavajte osuđivanje ili razgovor u vezi s ovim.

48.    Ne pokazujte previše divljenja u vezi sa načinom na koji drugi ljudi podižu svoju djecu ispred nje, jer radeći to, pokazujete da ste nezadovoljni načinom na koji je vas odgajila.

49.    Kada ona govori, obratite punu pažnju i fokusirajte svoje srce i vid prema njoj; smješite se njenim šalama, i prikladno odreagujte u tužnim situacijama.

50.    Susretnite se s njom nasmijani, šalite se s njom s poštovanjem, nježno se brinite o njoj. Nemojte da joj budite na teretu, i u teškoj situaciji budite ozbiljni, zabrinuti i uznemireni.

51.    Obavijestite je o bilo kakvim informacijama koje se tiču ovog svijeta, i pričajte joj najljepše priče. Govorite joj ono što je čini srećnom, jer majke žude za pričom sa svojom djecom.

52.    Uvijek je hvalite zbog vašeg lijepog vaspitanja i budite joj zahvalni na njenom trudu. Nema ničeg lakšeg od davanja znaka zahvalnosti.
53.    Obavijestite je da je vaša velika želja u vezi sa njom, da ona živi srećan život, i da bude zadovoljna vama, i da želite da budete izvor njene sreće.
54.    Za slučaj da su njeni roditelji živi, ne budite lijeni da je podržite u tome da im bude poslušna, a ako su umrli udijeljujte milostinju i molite za njih.

55.    Udjeljujte milostinju u njeno ime što će prouzrokovati povećanjem njenih nagrada na onom svijetu poput davanja doprinosa za izgradnju džamije, snabdijevanjem siročadi ili učenika koji hifzaju Kur'an, pomagajući siromašne i one koji su u potrebi za tim.

56.    Kada pomene bilo šta od njenih želja ili nešto što želi, ne čekajte da to potraži od vas već preuzmite inicijativu i pomozite da joj se ispune želje kad god ste za tim u mogućnosti.

57.    Dajte joj najviši prioritet iznad svega poput posla, čak i iznad vaše djece i žene.

58.   Budite darežljivi prema njoj u vašoj kući, pozivajte je u goste često i ubijedite je da prespava kod vas - sve ove stvari će promijeniti njen život.

59.    Povedite je na put zajedno sa svojom djecom, vašom braćom i sestrama, i tražite način na koji će sreća doći do njenog srca i osvježiti je u životu.

60.    Povedite je sa vremena na vrijeme sa onom osobom koju volite do luksuznog restorana, ali zapamtite da ova vrsta aktivnosti neće prijati svakoj starosnoj grupi. Ako odbije, onda pokušajte da je ubijedite.
61.   Posjećivanje tržišnih centara i velikih marketa bi moglo da je usreći; pa, zašto da se ne potrudite da joj omogućite i to.
62.    Dajte joj poklon kako bi mogla da ga pokloni vašem ocu, što označava pravičnost prema roditeljima.

63.    Pokazujući zahvalnost i nježnost prema ocu je nešto što će je učiniti veoma ponosnom na vas.

64.    Vaše vrijednovanje načina na koji vodi domaćinstvo kao i njen odnos prema svom mužu / vašem ocu je motiviše, jača njen duh i podiže njeno samopouzdanje.

65.    Djevojke su obično bliže sa majkama od momaka, djevojka bi trebala da čuva njene tajne, a svoje da joj otkriva, i da pokuša da razumije njene misli i da se prema njoj odnosi kao da joj je prijateljica.

66.    U teškim situacijama majkama su potrebni muškarci više nego djevojke; tako da oni moraju da je podrže u nedaći i moraju da budu uz nju.

67.    Budite fini prema vašim sestrama, dajte im poklone i ophodite se prema njima lijepo jer će to uveseliti vašu majku jer svaka majka voli da se prema njenim kćerkama fino odnosi.

68.    Ne stidite se bilo kakvog majčinog ponašanja koji odgovara njenim godinama i budite razumni prema okruženju, budite ponosni na nju šta god da uradi.

69.    Učite vašu djecu kako da budu fini prema njoj, kako da joj poljube glavu, i ruku; šaljite po njima poklone u različitim prilikama.

70.    Držite joj ruku ako je stara, pomozite joj u obuvanju, otpratite je do željenog odredišta, otpratite je do bolnice i drugih mjesta pošto ste vi najodgovorniji za nju.

71.    Nagradite svako dijete koje se lijepo ponaša prema njoj, ono koje joj prvo dođe u pomoć ili ono koje pronađe novi način da joj bude poslušno.

72.    Prirodno, majke brinu o svojim kućama, tako da joj pomozite u dovođenju kuće u nabolji red, npr., održavajući i prateći proces događaja periodično.

73.    Spavaća soba zauzima posebno mjesto u srcu majke, pa pošto je tako,  dajte sve od sebe da joj date pogodne poklone ili šansu da izabere ono što joj u vezi sa tim odgovara, isto tako i za gostinjsku sobu.

74.    Budite korisni njenim bližnjima i pomažite joj u vezi s tim. Trudite se da budete veza između njih pomažući joj da ih posjeti, i podsjetite je da ih zove i da im kupi poklone.

75.    Ako pokazuje interesovanje za određeni hobi, pokušajte da joj posvetite nešto svog vremena da još više uživa u njemu i upoznajte je sa nečim novim u njenom svijetu.

76.    Zainteresirajte je za vaše hobije; obezbijedite joj poseban tretman sastavljajući pjesmu za nju ako ste pjesnik; ako ste pisac, napišite joj članak ili stih.
77.    U nekim arapskim društvima žene vole da im se obraća sa  ''majkom bilo kog unučeta''  (primer: majko Muhameda ili Nasera, itd); ali usljed toga da ona ne želi da se miješa u posao svog sina, ona obično ne želi da pokaže uživanje u tome; tako je počastite davajući joj ono za čim žudi.

78.    Kada putuje sa vama i vašom porodicom vašim kolima,  dajte joj prioritet da prva sjedne na najudobnijem mjestu. Kada ulazite i izlazite, pobrinite se da je uvijek ispred vas osim ako slučaj ne zahtjeva drugačiji pristup.

79.    Ne govorite neučtivo, grubo ili na način koji ne laska njenom visokom statusu. Trošite najljepše moguće riječi na nju.
80.    Napravite takmičenje među vašom djecom sa ciljem da se pokloni što ljepši poklon vašoj majci, što će uzvisiti njen status u njihovim očima i motivisati ih da čine dobra dela.
81.    Trebali bi da konstantno težite dovama u vremenima kada se sigurno prihvataju poput posljednje trećine noći, petkom ili na sedždi, i tada se molite za nju.

82.    Obavijestite vašu majku o tome da su gosti srećni s onim šta im je ponudila na gozbi ili na bilo kakvom pozivu, jer bi je to osvježilo.

83.    Vrijeme posvećeno njoj bi tebalo da bude dovoljno i ispred svega, trebate ga koristiti sa njom bez bilo kakvih prekidanja na račun telefonskih poziva, čitajući novine ili časopise.

84.    Djevojke bi trebale da upoznaju majku sa svojom drugaricom i ne bi trebale da se stide nje, niti da joj govore da ne radi određene radnje bilo kog oblika.

85.    Budite ponosni na nju bilo gdje i bilo kada, ona mora biti vaš prvi prioritet.

86.    Pričajte joj priče o pravednosti, šaljite joj video klipove sa njenom omiljenom temom.

87.    Zamolite je da dovi Allahu za vas da vam pomogne da joj budete što korisniji, što će biti dokaz vašim željama da to budete.

88.    Zamolite je da uvijek bude zadovoljna sa vama jer vam je to od velike važnosti.

89.    Uvijek preuzimajte inicijativu i djelujte prije svih u pokazivanju poslušnosti. Uvijek izmišljajte nove načine poslušnosti koji će rezultirati vašom nagradom i imaćete istu nagradu onih koji su primijenili vaš metod bez umanjivanja njihove nagrade.

90.    Ne podižite glas u njenom prisustvu; budite ponizni i blagi kada nešto tražite od nje ili joj služite koristeći najljepše riječi.

91.    Ako živite u istom gradu gdje i vaša majka, pokušajte da joj se približite što bliže (stambeno) što će pomoći održavanju jakih rodbinskih veza i uprostiće vam način da reagujete pobožno.

92.   Ako radite u drugom gradu, uzmite u obzir da je posjećujete u svakoj prilici, i ne kasnite jer ona ima strpljenja da vas čeka i ona se neće žaliti kada je potrebno da bude strpljiva u vezi stvari koje se tiču nje.

93.    Nije dovoljno da je posjetite sami već trebate da povedete vašu porodicu sa vama da bi se uspostavila pogodna veza između vaše porodice i nje.

94.    Potiskujte svoj ego i svoju požudu, dajte prednost vašoj majci ispred vas samih, i zahtjevajte od nje da prihvati to; jer je ispunjavanje njenih želja deo savršenstva poslušnosti.

95.    Ostanite sami sa sobom i preispitajte svoja djela; koliko je dobro vaše postupanje sa vašom  majkom?  Da li je bilo zadovoljavajuće ili ne, ili je potrebno još da bi dostigli njeno zadovoljstvo.

96.   Budite sigurni da će vam se vratiti, ono što ste vi uradili vašim roditeljima; ako ste poslušni, vaša djeca će vam biti poslušna, ali ako je suprotno tome, iskusićete isto. Tako da radite na dostizanju njihovog zadovoljstva zbog čega ćete biti srećni na ovom i na onom svijetu.

97.   Kada se razboli, budite uz nju i dovedite onog koga želite da joj pomaže.

98.   Ne zaboravljajte da hvalite njen ukus u prisustvu svih, u pogledu kupovine odjeće, njenog izgleda itd.

99.   Ispričajte joj doživljaje sa vašeg putovanja, tokom čega možete da joj pokažete fotografije vas i vaših prijatelja;  sve ovo će proizvjesti da se ona moli za vas, što je viši cilj ovoga.

100. Prihvatite njenu zabrinutost srdačno kao i njene primjedbe i izvršavajte njene naredbe poslušno.                                                                      
101. Posavjetujte se sa njom i primite njen savjet.

102. Kada sjedite sa njom, sjedite na način koji odgovara njenom statusu.

103. Tokom obroka, ispoštujte manire objedovanja sa njom; dajući prednost njoj naspram sebe u ustupanju onog što joj se dopada od hrane i pića.

104. Razumite njeno psihološko stanje uma i način na koji razmišlja, tretirajte je u skladu sa tim. Pokušajte da saznate njene težnje i pružiti joj više od onoga što zaslužuje.

105. Kćerke ne smiju da budu zauzete svojim bračnim životom u toj mjeri da zapostave brigu o svojoj majci; Kćerkina posvijećenost porodici ne smije uticati na ispunjavanje obaveza prema majci, s obzirom da kćerka zauzima posebno mjesto u životu njene majke.

106. Postoji dio majčine privatnosti u koji sinovi ne mogu da budu upućeni; dakle, poželjno je da kćerka uvijek mora da bude oprezna u vezi s ovim i da ne zaboravi na svoju majku.

107. Prilikom posjete svojoj porodici, nemojte da  dozvolite svojoj djeci da nešto pokvare, a ni da naprave nered u kući vaših roditelja. Na kraju, majka će biti opterećena čišćenjem i popravljanjem.

108. Ukoliko vaša djeca unište neku stvar iz majčine kuće, imate obavezu da nadoknadite štetu, i da uništenu stvar zamijenite nekom boljom.

109. Uobičajno je da se stanje uma bolesnika mijenja; U skladu sa tim stanjem, prilikom posjete majke u periodu njene bolesti, moramo da budemo sigurni da je djeca neće uznemiravati eventualnim pravljenjem buke.

110. Sa porastom broja posjeta unučića, bolje je napraviti plan posjete jer dovođenje svih unučića odjednom nije neophodno.

111. Korisno je u slučaju da imate puno djece da ih odvedete sa majkom na neko razumnije mjesto, gdje majka neće biti uznemiravana njihovom galamom, poput parka, prostranog okruženja na kome se ona može opustiti.
112. Udijeliti onima koji su u potrebi je pogodan poklon djece kao recipročno dejstvo zahvalnosti svojoj majci. 

113. Svako dijete je talentovano za poneku aktivnost, na primjer: neki od njih su vrijedni radnici, neki su društveni i sl. Pokušaj da budeš svjestan onoga zašta si talentovan.

114. Poželjno je da svako dijete zna osobine koje njegova majka voli kod njega, pa pokušaj da ih često koristiš.

115. Ako želite da osvojite majčino srce, nikad nemojte da prestanete da je posjećujete. Majka se nikada ne umori od viđanja svoje djece.

116. Obezbijedite majku modernim sredstvima komunikacije, naučite je kako da ih koristi, u koje svrhe da ih upotrebljava, a trebali biste i da joj platite račune.

117. Ako majka posjeduje mobilni telefon, šaljite joj najljepše želje, što će ostati u njenom srcu i pojačaće njenu ljubav.

118. Ako je majka stara, možete joj zaviti set poklona kako bi mogla da ih pokloni svojim prijateljima i poznanicima.

119. Kada zoveš svoju majku, nemoj da budeš u žurbi, uspori i saslušaj je dok ne uvidiš šta joj je potrebno i nemoj prekidati vezu dok ona prva to ne učini.

120. U majčinom prisustvu, obavezni ste da se lijepo ponašate, bez podizanja glasa, stvaranja bilo kakvih kontraverzi, verbalnih sukoba ili pominjanja bilo koje teme o kojoj ona nerado govori.

121. Kada dolaziš sa puta, iznenadi je sa poklonom iz zemlje iz koje dolaziš, što će buditi u njoj uspomene na tvoje putovanje i izraz tvoje radosti kada si je vidio nakon povratka.

122. Mjesto u kojem je tvoja majka odrasla kao i mjesto u kojem je provela najranije dane svoga braka, imaju posebno mjesto u njenom srcu, zašto je ne biste poveli tamo da uživa prisećajući se ovih nezaboravnih mjesta.

123. Podučavanje djece vrlini savjesnosti, inspirisanje da se takmiče, da nastoje da budu  najbolji u ovome, može da bude izvor sreće za roditelje. Povrh svega, oni će činiti dobra djela za tebe u budućnosti.

124. Ukoliko se tvoji roditelji razvedu, nemoj kritikovati nijedno od njih bilo čim što ne vole da čuju.

125. U slučaju bilo kakvih nesuglasica unutar porodice, ponudite praktična rješenja na diplomatski način kako bi sačuvali brod da ne potone; sve u cilju kako bi smanjili brigu i obradovali majku.
126. Ako se tvoja majka uda za nekog drugog čovjeka, poštuj ga i budi velikodušan prema njemu; priređuj joj iznenađenja u različitim situacijama kako bi njeno srce bilo u miru. 
127. Ako je tvoja majka, supruga nekog drugog čovjeka, poštuj ga, posavjetuj se sa njim vezano za neke svoje probleme i poslušaj njegov savjet.

128. Pozovite one koje vaša majka voli sa svog telefona i olakšajte joj da može da ih posjeti i kontaktira.

129. Kada ona ostari, budite uz nju, budite nježni prema njoj, držite joj ruku, pomozite joj da se snađe, dajte joj ruku, obezbijedite je svim što joj je potrebno i nikada je ne ostavljajte samu.
130. Ako je njeno mišljenje drugačije od vašeg, nemojte biti tvrdoglavi, budite prilagodljivi i oraspoložite je komplimentima, iako nije bila u pravu, osim ako je u pitanju nepokornost Stvoritelju.

131. Ako je ona jedna od onih koje prate magazine, publikacije ili čita knjige iz biblioteke, pomozite joj učestvovanjem u tim aktivnostima.

132. Uvijek joj dajte novac i nemojte čekati da vas pita, neke majke se stide da pitaju jer ne žele da se njihova djeca osejćaju postiđeno.

133. Ako ste joj kupili sve što joj je neophodno i ispunili njene zahtjeve, nemojte za uzvrat tražiti novac od nje; neka joj to bude poklon.

134. Otvorite joj bankovni račun gdje ćete često uplaćivati novac za nju; naučite je kako da koristi bankomat, i na taj način ćete postići da se ona osjeća sigurno.
135. Ako se ogriješite prema njoj, požurite da se izvinite; pošaljite njenog najboljeg prijatelja kao posrednika, da je ubijedi da prihvati vaše izvinjenje; osim toga pošaljite joj poklon u znak izvinjenja.

136. Kada ostari, nemojte je nazivati imenima koja će izazvati u njoj da se osjeti starom. Nazivajući je nanom ili nekim drugim imenom koje je podsjeća na njene godine, možete je uznemiriti.

137. Ako primjetite bilo kakvo nedolično ponašanje u njenom bračnom životu, nemojte je direktno savjetovati; pokušajte da razjasnite situaciju a da pritom ne povrijedite njena osjećanja i podsjetite je na prava supružnika.
138. Trudite se da se uvijek korigujete novim vidovima poslušnosti prema njoj; razmišljajte o savjesnosti ljudi koji vas okružuju i pokušajte da se ugledate na njih po pitanju nekih ideja, dodajte neke svoje osobenosti tim idejama i usrećite svoju majku.

139. Ne ograničavajte sebe određenim nivoom pravednosti; imajte u vidu da koliko god učinili, malo je u poređenju sa tim koliko ona zaslužuje; povrh svega, uvijek nađite načine da unaprijedite svoju savjesnost, poboljšate svoje postupke.

140. Bez obzira kakvi bili njeni postupci, ideje i mišljenja, nemojte ih omalovažavati, naprotiv, budite blagi i pohvalite je.

141. Nemojte je prekidati niti zanemariti dok govori. Nemojte komunicirati sa drugima ili slušati druge dok ona priča sa vama, pružite joj punu pažnju.

142. Potrudite se da uvećate svoje znanje u pogledu vrline poslušnosti i izučavanju biografija pravednih ljudi,  jer će vam to uvećati inspiraciju.
143. Ako vidite osobu pogođenu bezbožnošću, onda recite „sva čast i zahvalnost pripadaju Allahu koji mi je pružio zdravlje naspram bolesti od koje su oboljele mnoge osobe“, i ovo je za vas vrsta zaštite od spletkarenja. 
144. Tokom njene posjete vama, nemojte joj okretati leđa,  niti je ignorisati; zapamtite da joj morate biti najbliskija osoba i osoba koja će je najprije uslužiti.
145. Kada zaželi da prošeta, prinesite njenu obuću ili papuče i obujte je; šetajte sa njom uporedo držući joj ruku; uvijek je pratite svojim pogledom i srcem.
146. Nemojte da budete posljednji koji ćete saznati njene novosti, posljednji koji će joj čestitati ili koji će je utješiti tokom njenih iskušenja. Preuzmite inicijativu jer će ovakvi slučajevi biti odraz vaše savjesnosti.

147. U slučaju da je ljuta na vas,  nemojte joj odgovoriti momentalno i nemojte pravdati svoje postupke odjednom. Ako niste u pravu, odložite svoje izvinjenje i zamolite je za oprost.
148. Neke majke su kratke naravi; budite strpljivi, tolerantni i pokušajte da joj se prilagodite; zamolite Allaha da je čuva i bit ćete nagrađeni za svoje strpljenje.

149. Napišite na parčetu papira njene omiljene stvari;  svaku napišite na način koji će vam skratiti put do njenog srca i učiniti vas poslušnim.
150. Razmislite i sjetite se onih koji su izgubili svoje majke, i kako su propustili šanse da steknu nagradu kroz savjesno ponašanje prema njima; dakle, zašto ne bismo iskoristili priliku dok su vrata još  uvijek otvorena?
151. Kada je  bolesna, odložite svoje putne obaveze i sastanke i usresrijedite se na nju kako bi ona ozdravila brže u prisustvu svoje djece.

